
 উঃ—আন্দামান পরিত্যাগের পূর্ব্বে আমায় কর্ত্তব্য সম্পর্কে আমার নিজের কোন ধারনা ছিল না। সেইজন্য আমি আমার সঙ্গে কেবল শিক্ষত লােকই লইয়াছিলাম যাহাতে তাহারা যে কোন কার্য্যের উপযুক্ত হইতে পারে। আমার উপস্থিতির সময় আন্দামানে ৬০ জন স্বেচ্ছাসেবিকা ছিল। ইহার পর আর সংখ্যা বৃদ্ধি হয় নাই। ট্রেণিং লইবার অন্য আর স্বেচ্ছাসেবক না আসা সম্পর্কে মেজর আলভি যে উক্তি করিয়াছেন তাহা কোন একটি বিশেষ মাসে হইয়া থাকিবে বলিয়া মনে হয়।

 এই সময় শ্রীযুত দেশাই বলেন যে, আসল কথা হইতেছে যে, জাপানীরা আন্দামান দ্বীপপুঞ্জকে আজাদ হিন্দ সরকারের হাতে ছাড়িয়া গিয়াছিল কিনা। শাসন ব্যবস্থা সম্পর্কে প্রশ্ন করা যাইতে পারে বটে, তবে এক্ষেত্রে উহার কোন মূল্য নাই। আদালত কিন্তু ঐ সকল প্রশ্নের মূল্য স্বীকার করেন।

 প্রঃ—এ-সর্বপ্রকার চেষ্ট সত্ত্বেও মানুষের জীবন ও স্বাধীনতা আদৌ নিরাপদ ছিল না, নয় কি?

 উঃ—কেবল গােয়েন্দাগিরির ব্যাপারেই জীবন নিরাপদ ছিল না।

 প্রঃ—আন্দামান পরিত্যাগের পূর্বে ঐ স্থান হইতে অস্থায়ী আজাদ হিন্দ সরকারকে চলিয়া আসিবার জন্য সুপারিশ করিতেছেন বলিয়া আপনি ভাইস এ্যাডমিরাল ও বেসামরিক শাসন কর্ত্তাকে কিছু জানাইয়াছিলেন?

 উঃ—না।

 আরও প্রশ্ন করিলে সাক্ষী বলেন যে, সিঙ্গাপুর পৌঁছিবার পর আজাদ হিন্দ সরকারকে আন্দামান হইতে চলিয়া আসিবার জন্য শ্রীযুক্ত বসুকে কোন তার করেন নাই।

 প্রঃ—অস্থায়ী আজাদ হিন্দ সরকার আন্দামান হইতে সরিয়া আসুক এরূপ ধারণা আপনার ছিল না? শ্রীযুক্ত দেশাই ও আমি এই প্রশ্নে বাধা দিতে চাই। সাক্ষী পরিষ্কার ভাষায় বলিয়াছেন যে আন্দামান হইতে তাহাদের চলিয়া আসার

		 এই পাতা শেষ সম্পাদিত হয়েছে ১৪:৩৫টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

